
1.0 PENGENALAN 

Rumah adalah satu daripada keperluan asas. Di dalam 

konteks Kuala Lumpur, keperluan ini bukannya sekadar 

untuk tempat berteduh. Ianya adalah keperluan untuk 

mempunyai sebuah rumah yang selesa, sebuah kediaman 

yang dimiliki sendiri dan terletak di persekitaran yang 

nyaman. 

Penyediaan rumah bukan sahaja memberi tempat kediaman, 

tetapi juga menyediakan kemudahan-kemudahan awam seperti 

tempat beribadat, pendidikan dan jalinan susunatur yang 

boleh membentuk satu masyarakat.1 

Permintaan ke atas rumah awam kos rendah telah meningkat 

akibat pertambahan penduduk, keadaan ekonomi rakyat yang 

semakin bertambah baik, rumah usang yang perlu diganti 

baru ser ta mengurangkan kawasan-kawasan setinggan yang 

tumbuh bagaikan cendawan. 

Di dalam Rancangan Malaysia Keempat, sasaran pembinaan 

sebanyak 923,300 unit, tetapi hanya 266,500 unit rumah kos 

rendah telah dilaksanakan.2 

1 Dewan Bandaraya Kuala Lumpur, Peranan Dewan Ban-
daraya Kuala Lumpur Dalam Penyediaan Kemudahan Pe-
rumahan, Kertais kerja, 30hb. Mac 1987. 

2 Kementerian Perumahan dan Kerajaan Tempatan Kuala 
Lumpur. Garis Panduan dan Strategi Perlaksanaan Rumah 
Awam Kos Rendah Di Daiam Racangan Malaysia ke 4. 

